
				এই পাতাটির মুদ্রণ সংশোধন করা প্রয়োজন। 
(V) বংশ-পরিচয় ।
কলিকাতার জলবায়ু তঁহার সহ্য হইল না। অতঃপর সতীশচন্দ্ৰ এলাহাবাদ মেওর সেণ্টাল কলেজে ভৰ্ত্তি হন এবং এ কলেজ হইতে কৃতিত্বের সহিত বি-এ পরীক্ষায় উত্তীর্ণ হইয়া ৩০২ টাকা বৃত্তিলাভ করেন। বাল্যকাল হইতে প্ৰত্যেক পরীক্ষায় বৃত্তি লাভ করায় আত্মপ্ৰসাদজনিত ঔৎসুক্য র্তাহার। ভবিষ্যৎ জীবনকে উজ্জ্বলতর করিয়া তুলিতেছিল। এলাহাবাদ মেওর সেণ্টাল কলেজে অধ্যয়নকালে ভারতের স্বনামধন্য মহাপুরুষ পণ্ডিত মদনমোহন মালিবীয় সতীশ চন্দ্রের সহাধ্যায়ী বন্ধু ছিলেন। এলাহাবাদ কলেজে ইংরেজী শাস্ত্ৰে এম-এ অধ্যয়নকালে তিনি ভয়ানক পীড়িত হইয়া পড়েন এবং চিকিৎসার জন্য কলিকাতায় আনীত হন। কিছুকাল পরে আরোগ্য লাভ করিলে সতীশচন্দ্ৰ প্রেসিডেন্সি কলেজে এম-এ এবং মোট পলিটন ইনষ্টিটিউসনে বি-এল অধ্যয়ন করিতে আরম্ভ করেন। এম-এ পরীক্ষার ফিস দাখিল করার পর তাহার পিতৃদেব লিখিয়া পাঠাইলেন“তিনি আর বেশী দিন বঁাচিবেন না।” এই পত্র সতীশচন্দ্ৰকে অধীর করিয়া তুলিল। শিশু বৈমাত্রেয় ভ্রাতা ও সংসারের যাবতীয় বোঝা তঁহাকে আকর্ষণ করিতে লাগিল । অবশেষে আনন্যেপায় হইয়া তিনি বি-এল পাঠ্য-সমাপনান্তর পরীক্ষা প্ৰদান করেন ; তথাপি এই পরীক্ষায় তিনি কলিকাতা বিদ্যালয়ে ৭ম স্থান অধিকার করিয়াছিলেন ।
তাহার পর সতীশচন্দ্রের কৰ্ম্মজীবনের আরম্ভ হইল। জেলা-কোর্টে ওকালতি ব্যবসায়ে তাহার প্রসার-প্ৰতিপত্তি বাড়িয়া চলিতে লাগিল । এক বৎসর যাইতে না যাইতে র্তাহার পিতৃদেব স্বৰ্গগত হন। তিনি সতীশচন্দ্রের কৰ্ম্মজীবনের সূত্রপাতিমাত্র দর্শন করিয়াছিলেন। জীবনের প্রথমাবস্থায় পিতৃবিয়োগে সতীশচন্দ্রের চিত্ত অতিশয় প্রতিহত হইয়াছিল। এক
কৰ্ম্মজীবন

